
CHUO KIKUU HURIA CHA TANZANIA
Idara ya Utafiti, Machapisho na Ubunifu

Mwaka mpya wa 2023 unaashiriwa na tukio la kipekee angani la Mwezi kuficha sayari ya Mirihi 
(Mars) siku ya Jumanne tarehe 03 Januari. Usiku wa siku hiyo sayari angavu nyekundu ya Mirihi 
itazibwa na Mwezi ulio karibu kwa kiasi masaa mawili kuanzia saa 4:15 usiku. Kuanzia saa 4:24 
Mirihi itaanza kufunikwa ma Mwezi kutoka ukingo wake wa chini kulia. Hutaona sayari hiyo hadi 
baada ya saa moja na nusu hivi saa sita ya manane Mirihi itakapo jitokeza tena kutokea ukingo wa 
chini kushoto. Yaani tukio hili ni la kupatwa kwa sayari ya Mirihi. 

Ramani hii inaonesha sehemu za 
Dunia ambako tukio hili litaoneka-
na, hasa bara la Afrika sehemu 
za mashariki, kati, na kusini.

Na picha hizi zinaonesha Miri-
hi itakavyokuwa jirani kabisa na 
Mwezi kuanzia saa 4:15 usiku na 
utakavyoonekana sayari itavyo-
jitokeza mara baada ya saa sita 
usiku.

Tukio kama hili la kupatwa kwa 
sayari na kufichwa na Mwezi ni la 

nadra sana na hasa kwa vile linatokea wakati watu bado wapo macho na kulishuhudia.

Hauhitaji darubini au chombo chochote kufurahia tukio hili na halina madhara yoyote. Ni la kusisi-
mua uelewa wa mambo ya angani.

Ni rahisi kutambua Mirihi angani kwa sasa kwa vile inang’aa sana kutokana na kuwa jirani zaidi na 
Dunia na kuangaliana na Jua hivo huwezi kukosa kuona uwekundu wa Mirihi. Pamoja na hiyo siku 
ya tukio Mwezi utakuwa jirani na nyota hiyo nyekundu.

Jioni ya siku ya tukio, mara baada ya magharibi saa moja jioni anga imejaa sayari nne zilizopangi-
ka katika mstari mnyofu. Picha ya 
anga yote inaonesha mpangilo 
wa sayari na Mwezi katika mstari 
mmoja. Zuhura (Venus) itakuwa 
jirani na upeo wa mahjaribi. Juu 
yake, angani kati ni sayari ya Zo-
hali (Saturn) inayong’aa kwa ukali 
tulivu. Juu zaidi utaona karibu na 
utosi ni sayari angavu sana ya 
Mshtarii (Jupiter). Ukiendekea 
zaidi utosini upande wa mashariki 
utaona Mwezi ukiwa jirani na Miri-
hi nyekundu.

Ufuatilie uone hali angani siku ya 
Jumanne tarehe 03 Januari na 
uweze kujenga dhana ya hasa 
kitu gani kinatokea angani wakati 
uaangilia Mirihi nyekundu inapo-
fichikwa na Mwezi.  Kaa macho 
kwa kuweza kuanglia tukio hili kwa 
darubini.

